
Xiica ctamcO coocj pti cyacj pac toc cotiih, Hajhax hant,
taax iti toii, hapx liqui tojocam, yoque. Toc cotoii, coisiilx hac,
taax quisil quij ctam oyacj quij ox itai, yoque:

—ijComcaac hizcoi haseaaxoj aha! —ox tee, yoque.

listox theemloj, toc cotoii ma, tahac oo coquee, yoque. OX
tpacta ma, ihmaa quij iihax cotiisax, ox itai, yoque:

—1lihah hi. Hatcmaaaxoj —ox tee, yoque.
Ox tpacta ma, hoo xah teme, comcaac coi itaaaxoj, yoque.

Hascam z iti tahca, hant z iiqui titooij, yoque. Hant iiqui ihitooij

Z imp4, hant oziit z ipacta z impa ha xo hascam com iti c6iihca
hac, Tahejoc quij itaaaxoj, Hant Ihiin ticom, tiix contitat, yoque.
Hant Ihiin com contitat, xepe caacoj tintica itaait, haa ntiihat iti,
haxoj com comiizcam.

Haxoj com cOtazcam, haxoj tooiti, hascam com hant coétoit,
hascam com itaaaxoj, hast com contitat, yoque. Hant oziit z
Imaaj xahxaii ha xo hast com contitat, haa ntiihat iti, hax pac
haquix tahca ma, cdtazcam, yoque. Hax hac c6tazcam, it cotoii,
toc cOtoil, hax ta ma, xiica pac toc comotat, quino tazcam,
yoque. Xiica taax comocat, taax hant ihiyaxi cmajiic hapah, taax
ah pac toc comotat, yoque. Zacaamalc, yoque, Xxiica taax
comocat, taax.

Xiica tacoi hax quih it hac iti toii, toc cOtoii ma, itaht ma,
liqui coihiin hac tixt, toc cocoii ha yax, caziim, hax tahii hax taa
ma, toc comiihca, coiiht hac. Hoox oo sahmpaa ihaaizilca aa
cah, itnaaizilca, yoque.

Itnaaizilca, (cmiigue cmaam hizquih colx hant ojiit xah
yopah — tatax, ipnaail quih itaai x, colx hant itjiit ma x, iti toom
X, toc coyom) tiix chaa com, tiix an itacmolca, yoque. Ticop z
itaazi, thmaa ticop mos z itaazi ma, taax 0o cOtpacta ma,

itoonec, taanipxat, yoque.

Itoonec, taanipxat, heme miizcam xo itcmamxoj iho.
Itcmamxoj, toc coiyaii cah, thamoc ma, cmaax mos hipi ptithax
licx tooiti, yoque, xiica tahac coquiihtolca quih. Ox tpacta ma,
Ihamoc cop iti toii, taax iti tooiti, tmiiima, tasintolca, tcomca,
hant toii, yoque. Ox tpacta ma, comcaii zo toc cotom, ox ital,
yoque, xiica tacoi. (Ziix iti cdiiha z ima ha xo ...)

—iHiiima! jHiiima! jXocomca! ;Az haxeheya haa tiih,
mazi tanopalim ma, matcmiiima? —itah, yoque, comcaii com 0x
ital, yoque.

Taax ah coiyaii iti, mos piiima, hax paa ta, hant tfii ma,
ttaaplc ma, ox tooza, yoque, Xiica cmajiic
tacol:

—Xiica pac hayooht —teeyo,
yoque.— jXiica caziim haxooht!
—teeyo, yoque.

Ox tpacta ma, itha cOtmacoj ma,
cmaax itamxoj, yoque:

—Comcaac xahxaii hoox oo quizil
ih hamiiht. Mizil xo miteemoso;j.

—teeyo, yoque.

Ox tpacta ma, hapx itacmolca ma, itooctam ma, hoox oo
tizil, toc comoii. Inloj quih iizjc, taax ah iti itacmolca ma, it
tooyolca, toc cotoii ma, coitacoctam, yoque. Ihooctam, toc
cOlyail iti cmaax, tpaii, inloj 1izjoj xah itoaatj quih iizjoj xaha
Isxapcoj quih, taax coox 0o tahtaxolim ma, ihataxolim cah haait
quih hax itaam 0o ma, ziix hapx coom ilitnooz quih hantip quih
ano tahizj ma, ttapjé ma, cmaax itoaatj iizjoj xah inloj iizjoj xah
Isxapcoj quih cOtahnaxca, yoque.

Ox Itapactoj, itaalajc ma, toc cotoii ma, ihamoc quih iiqui
itaanim ma X, zaah quih ihmaa quih haa mota, cétafp ma x, xiica
tahac cocoii quih hax imayaxyat cah iti tayaxyat, yoque. Taax 00
cotpacta, toc cdiyaii caha, hoo xah teme xiica caacol cacola
tacom, taax 00 quiicot cOtayaxyat, toc cotoii, yoque. Hipi isolca
tacoi itmis, itaainim, quiicot toii, toc cotoii, yoque. Cmaax taax
00 cOtpactoj, hascaaj quih iti ithajca tacom, taax iti tahajca, xiica
hapx coiitoj tacom itacttoj ma X, xiica tacoi itaaitoj, yoque.

Taax 00 cOtpactoj, toc cOiyaii tax, toox tayaxi ma, cmaax
mos quisil tiquij oyacj quij ox itai, yoque:

—Hinyaac, hant haa xoofp. jScaanipxat! jXnejamsiictoj
quih xomam! —tee, yoque.

Ox tpacta ma, iihax cotiisax ma, saanipxat quih hax tahii

hax taa, toc cotoli, yoque. Toc cdiyaii iti, quisil quij taa 0o cotiij
ma, ctam caii tintica, tiix taanpx, yoque. Comcaac coi cotiin,
yoque, hascam z iti tiij.

Haa mota, mihiin iti, Cofteecdl hapah himcac ano yoop tax,
coihitai hac hant pac ano tahca ma, Cyajoj yopah tax, comcaac
quih ano toii, toc cétoii ma, taax an haxoj tafp, yoque. Hascam
caacoj z iti tiij, hant hac iti tafp, yoque. Hant hac iti haxoj tafp,
comcaac coi quino tafp, cmaam aal quij, tiix ah cotamiiit, yoque.
Cotamiiit ma, cOitatoomxoj ma, tihiimet, haa tiij, hant Xnit tahac
ano tiij, haa tiij, itaaam, yoque. Ox tpacta ma, iya caha, toc
coihiihtim iti, hoo xah teme, tatax, yoque. Hascam com tahac oo

itl itaxquim, hant oo tap, hast com

Imac tooyam, tatax, yoque. Xnit R
hant, taax contita, yoque. M“’%@

Ziix cameepit timoca, ziix

caacoj timoca haa mota, comcaac

coi quino tafp ma, — cépamiiit hax ¥
Uy
paa ta, cmaam quij cépamiiit hax j e

paa ta — ctam ical quij, cmaax (

yaacni zo toc cotom ma, itexl,

cOltahizj, ziix timoca ihaai zo haa siihca xah ta tamoz, ziix xah z
licp cosiipe ta tamoz, tsiilim, hant tiihtim [ma], iiqui tojoz itexl,
izcapxla hac an itaxquim ma, inol cop iiqui totofz ma, coipat]
hac iti cditcazx, hant xah him itacatx ma, hacx tmiih, toc cotom,
yoque.

Ox tpacta ma, hateiictim z itaazi, ilit quij coitcaaix ma,
hoox c6tisoj ma, ziix ilit icaaix quij an tahac cmaam aal quij
xicaquiziil coi iiqui coitah, taax an itaquim, itoon, hant z iiqui
tiin, yoque. Taax 00 c6tpacta, toc contica ha. Hant z iiqui tiin,

yoque. Taax 00 cétpacta, toc contica ha.

